
“T wgenju Borg, maghruf
| bhala Gegg, kien l-ew-
Ji.dwel Superjur Generali
tal-MUSEUM, u bhal hafna
mis-so¢ji tal-MUSEUM tal-
bidu kien ukoll haddiem tat-
Tarzna. Huwa megqjus bhala
l-gebla tax-xewka li fugha
Dun Gorg bena l-ghaqda
tieghu. Kien hu l-ewwel
wiehed li hareg u fetah l-ew-
wel dar tal-MUSEUM barra
mill-Hamrun.

Kif kien kiteb it-tielet Su-
perjur Generali Victor Deli-
cata (1927-2012), “F'din il-
bijografija (ta” Ewgenju
Borg) wiehed la jiltaga” ma’
mirakli u langas ma’ hwejjeg
straordinarji, izda biss hajja

Din is-sena, infakkru L-50 Sena mill-mewt ta’ Ewgenju Borg,
-ewwel Superjur

semplici ta” bniedem lajk i I-
ghaqda tieghu ma’ Alla
kienet hekk qawwija li kien
ihossha kulmin kien jitkel-
lem mieghu jew jarah
miexi.” (“Ewgenju Borg
P.E.P.”, 1986)
MILL-ISLA
GHALL-HAMRUN

Bin Salvatore u Carmela
mwielda Mirabelli, Ewgenju
Borg, jew “Gege”, twieled I-
Isla, fi Triq id-Duluri, nhar
1-24 ta’ Lulju, 1886. Kien ir-
raba’ wild minn hdax, u mis-
sieru kien jahdem ta’ pizatur
id-dwana. Meta Ewgenju
kellu tmien snin, il-familja

tat-Museum

Borg marret toqghod fi Stra-
da Rjali I-Hamrun, ftit ‘1isfel
mill-Knisja ta’ San Gejtanu,
l-istess kif kien ghamel Dun
Gorg 1i kien sitt snin ikbar
minnu. Fil-fatt, il-familja
Preca kienet telqet mill-Belt
ghall-Hamrun, xi tmien snin
qabel.

Id-dar tal-familja Borg ma
kinitx ‘1 boghod minn dik
tal-familja Preca ghax kienu
kwazi faccata ta’ xulxin.
Ewgenju Borg jghid li meta
kien ghadu zghir kien
jilghab ma’ hut Dun Gorg,
Bertu u ma’ Karmela, imma
ma’ Gorg Preca qatt ma kien
jilghab billi kien sitt snin
izghar minnu. Izda jghid 1i
kien jiftakar lil Gorg Preca
meta kien ghadu bil-qalziet
qasir fil-bieb tad-dar jew il-
knisja.

ZAGHZUGH TA'
QALB NOBBLI

F'zghozitu, Ewgenju kien
ihobb hafna I-futbol u I-
hbieb. Kien il-leader ta’
shabu li kienu jiltaqghu
f'ghalqa hdejn il-Knisja ta’
San  Gejtanu, jilaghbu,
jiccajtaw u jpejpu gishom
¢umnija. Meta kellu xi 17-il
sena, u kien diga apprentist
t-Tarzna, Ewgenju xtara rota
u kienet ghal galbu hafna.
Darba wahda, meta hu ma
kienx id-dar, huh Akille,
disa’ snin izghar minnu,
hadhielu bil-mohbi u mar

jigri biha barra. I¢-ckejken
waqa’ biha u kissirhielu.
Ommu kkonfondiet. “Mur
ara Genju kemm se jirrabja u
kemm se jiggieled ma’ huh!”
bdiet tghid bejnha u bejn
ruhha.

Filghaxija, meta Ewgenju
wasal id-dar, ommu tatu
jlekol u mbaghad sabitu
f'mument kwiet u qaltly,
"Gegé, Akille hadlek ir-
rota... u kissirhielek,” ziedet
l-omm minn taht l-ilsien.
Imma  minflok  irrabja
Ewgenju kien pront
stagsieha, “Imma wegga’?”
“Le,” wegbitu. “Mela ma
jimpurtax,” qalilha hu. U
baqa’ kalm bhallikieku ma
kien gara xejn. Ewgenju
wera sa minn kmieni x’qalb
nobbli kellu.

Meta Ewgenju Borg kellu
xi 19-il sena, u diga kien
jahdem it-Tarzna, iltaga’
ghall-ewwel darba ma’ Gorg
Preca, li dik il-habta kien
ghadu qed jistudja ghal qas-
sis. Borg kien gieghed ma’
shabu fl-ghalqga hdejn il-
Knisja ta” San Gejtanu meta
Preca talabhom sigarett u
wagqaf jitkellem maghhom.
Pogga bilgieghda hdejhom
fuq gebla u qaghad ikellim-
hom fuq Kristu. L-ghada
rega’ mar ikellimhom jew
ahjar jghallimhom fuq Alla u
baga” jaghmel dan ghal

hafna granet.

Izda “darba,” jirrakkonta
Ewgenju Borg, “kif konna
hemm, dar fuqi u qalli:
‘Nhar il-Hadd, int u jien im-
morru passiggata flimkien,
gib bic¢ca hobz... u xi haga
x'tixrob.” U hekk ghamilt;

niftakar kont hadt mieghi

Bibbja bl-Ingliz. Morna I-
istazzjon... dhalna go ghalqa,
u bilgieghda fuq blata taht
sigra kont naqra mill-Bibbja
u Dun Gorg joqghod ifissirli.
U din mhux darba
ghamilnieha. Konna ndumu
siegha u nofs, saghtejn, u
gieli anki aktar, u mbaghad
konna mmorru lura d-dar,
jlena nerga’ mmur insib lil
shabi.”

IL-LAQGHA TAHT
HARRUBA

Fil-fatt, dakinhar kienu
marru f’ghalqa f'Santa Ven-
era (li ghadha tezisti: tinsab
taht l-Isptar St Philip’s) u
gaghdu fuq blata taht
harruba. Ewgenju kien ha
kopja tal-Bibbja bl-Ingliz u
beda jaqra waqt 1li Preca
gaghad ifissirlu. Laqghat
bhal din baqghu jsiru kull
nhar ta’ Hadd. Preca ma
kienx dam ma beda jara
f’Ewgenju  kwalitajiet ta’
mexxej.

Is-Superjur Generali
attwali tal-MUSEUM, Na-
talino Camilleri, jghid Ui
“Dun Gorg zgur kien ra xi
haga f"Ewgenju Borg sa mill-
bidu ghaliex kieku kif ghazel
lilu fost tant zghazagh li
Itaga” maghhom? B’xi mod
ra fih forsi sens ta’ tmexxija,
leadership u Ewgenju kellu
leadership ghax il-grupp tal-
hbieb kienu jirreferu lejh
anke jekk se jorganizzaw
ghawma u loghba futbol.
Dun Gorg induna b’din il-
kwalita ta” mexxej, izda ind-
una  wkoll  bid-dodilita
tieghu, kien miftuh li jilga’ 1-
ispirtu.” (Intervista, 2016)

Inqas minn sentejn wara 1-
ewwel laggha ta’ Ewgenju
Borg ma’ Gorg Preca, dan
tal-ahhar sar qassis. Ewgenju
beza’ li kien sejitlef lil dan il-
habib kbir, izda kellu jkun
mod iehor.

JAQTA' S-SIGARETTI
F'DAQQA

Mhux talli ma spi¢cax kol-
lox, talli fis-7 ta’ Marzu 1907,
Ewgenju, u shabu krew dar

b’zewgt ikmamar fejn bdew
jiltagghu fiha kuljum wara
x-xoghol u 1-Hadd filghodu
u wara nofsinhar. Meta Dun
Gorg talab miz-zghazagh li
ma jridx izjed tipjip, ma ki-
nitx facli u b’'mod spegjali
ghal Ewgenju li kien chain
smoker u gieli pejjep mitt si-
garett  f'gurnata.  Izda
Ewgenju, li kien jobdi il
Dun  Gorg  b’ghajnejh
maghluqa, mal-kliem ta’
Dun Gorg, qabad il-pakkett
tas-sigarett u rmieh dak il-
hin stess.

“Kien zaghzugh bhal kull
zaghzugh,” jghid Camilleri.
“Kien fumatur prim iqabbad
sigaretti wiehed f'wiehed.
Kellu wkoll karattru sod u
sfida kien jidhlilha, bhal
meta gie biex jaqta’ s-sigaret-
ti imma anke biex imur
f'rahal i hadd ma kien jaf
bih. Kien imur jiftah il-
muzewijiet, jigbor tfal u
zghazagh. Irid ikollok karat-
tru sod u Gege kellu.”

“MA KONNIEX NISTGHU
NORQDU BIL-LEJL!"

Ewgenju kien qed
jinhakem dejjem izjed minn
hegga kbira ghall-apostolat.
“Dik hegga 1i kien ikollna
gewwa fina!” jirrakkonta hu
stess. “Xejn ma nghidilkom,
ma konniex nistghu norqdu
bil-lejl... Kelli kamra zghira
d-dar, ghalija, b’tiega... Is-
semaikhal, dawk il-kwiekeb,
dak id-dawl ta’ qamar.
X’kont inhoss, il-Bambin
biss jaf! Ma nistax norqod...
b’dak li kont inhoss. Alla 1-
imbierek kien ged jibni s-
So¢jeta (tal-MUSEUM), qed
isahhahha. Id-dmugh kien
johrog minn ghajnejja.”

Missieru  kien  imur
ihabbatlu mal-bieb  biex
jorqod. “U kif tista” torqod!
Jekk thares biss lejn is-sema
kont tibki bil-ferh! Dak spir-
tu! Ma konna nibzghu minn
xejn. Id-dinja ghamilnieha
taghna. Dun Gorg kien tana
l-isem ta’ appostli. Dak il-
ferh, dik il-hegga li kellna.
Tal-ghageb kemm kienet
kbira... Haga wahda kellna
f'rasna — li nhobbu ‘1 Alla u

nxandru  t-taghlim  ma’
kulhadd.”
KARATTRU SOD

Il-kelma perswaziva ta’
Dun Gorg kienet kulma jmur
trawwem karattru sod fiz-
zghazagh imsehbin fil-
ghaqda tieghu. Kienu
jissahhu dejjem izjed fil-feh-
ma li jghallmu, jaghmlu 1-
gid u jieqfu lill-hazen.
Ewgenju, 1i soltu joqghod
lura ghax kien ta’ natural
gwejjed, beda jirbah lilu
nnifsu u jikkorregi fejn ikun
jenhtieg.

Darba kien ghaddej minn
hdejn id-Dwana, il-Belt, u
sema’ kuccier tal-karozzin
jidghi.  “Tkellem  sew,

sieheb,” qal Ewgenju lil dak
irragel li kien jidher
b’sahhtu  u tal-glied.
“X'ghedt?” stagsa dak,
taparsi ma fehmux.
“Ghedtlek tkellem sew!”
tennielu Ewgenju. “X'inhu?”
rega’ ghamilha tal-iblah il-
kuccier. Allura Ewgenju
ghajjatlu wahda f’'widintu,
“Tkellem sew!!” Il-kuccier
bhal instamat u kutu kutu
qallu, “Kollox sew, sinjur.”
L-imhabba ghas-sewwa
kienet timlieh bil-qawwa
biex jeghleb kull tfixkil.
SUPERJUR GENERALI
TAL-MUSEUM

Dun Gorg ghazel il
Ewgenju Borg bhala l-ewwel
Superjur Generali tas-Sogjeta
tal- MUSEUM, ghazla li giet
konfermata b’elezzjoni mis-
socji fl-1926. L-Editt tal-
Arcisqof (1997) jghid L
Ewgenju kien l-aktar mem-
bru fidil ta’ Dun Gorg, docli
u li kien josserva r-Regola.
Kien bniedem ta’ talb u dev-
ot kbir tal-Ewkaristija.
Minhabba f’hekk, hu kien
mizmum bhala ezempju haj
ta’ kif ghandu jkun membru
tal- MUSEUM. Min-naha
tieghu, Dun Gorg kien iqgisu
bhala dixxiplu fidil u, fl-as-
senza tieghu, gieli wkoll
fahhar il-qdusija tieghu.

Is-Superjur Generali
attwali jghid 1i Ewgenju
“kellu wkoll l-appogg tas-
so¢ji ghax ghalkemm kien
ghazlu Dun Gorg, il-Funda-
tur ried li ssir elezzjoni biex
jintghazel Superjur Generali
u bla dubju s-sogi ghazlu
lilu. Jigifieri kellu l-appogg.
Izda kellu wkoll sogji li ma
kinux jagblu mieghu u kienu
jaghtuh zmien difficli, izda
qattmanaqqas mill-imhabba
tieghu lejn is-Sogjeta u lejn
is-so¢ji.”

Is-Superjur Abel Giglio
(1931-2012), kiteb hekk fuq
Ewgenju Borg: “Niftakar
darba ltqajt mal-ewwel Su-
perjur Generali wara hass
hazin serju u qalli b’certa
kalma u padi fuq wiccu:
‘Kont se nara lil Gesti imma
regghet daret” Ewgenju
Borg kellu wi¢¢ mislut sam-
rani, rasu tonda, ghajnejn
bojod bhas-silg u I-habba ta’
lewn griz kwazi trasparenti.
Kulmeta kien jitkellem fuq
Gestt lehnu kien ikun donnu

jitrieghed, donnu jhennik; -

dagqga jkun gqawwi, daqqa
gentili u wara li tisimghu de-
jiem tghid: ‘Kellimni Gestt.”
(Kalendarju = MUSEUMin,
Awwissu 1991)

Giglio jirrakkonta episod-
julijuril-qdusija ta’ Ewgenju
Borg u kemm ma kienx
jahseb li hu xi haga kbira.
Darba, waqt lezzjoni fl-Isla,
lis-so¢ji tal-MUSEUM qalil-
hom, “Aghtuni prova li s-

Socjeta (tal-MUSEUM) Alla
qieghed imexxiha.” Is-sodji
bdew ifaqqghu r-risposti
izda Borg ma deherx sodis-
fatt. Fl-ahhar, qabez u qalil-
hom, “Kieku Alla mhux
imexxi  s-So¢jeta, kieku
ghazlu lili bhala Superjur
Generali?”

FTUH TA' DJAR
GODDA TAL-MUSEUM

L-ogsma  tal-MUSEUM
bdew bil-mod il-mod jitfer-
rxu ma’ Malta. Ewgenju mar
kemm-il darba jiftah xi qa-
sam gdid, u hafna drabi kien
jaghmel hekk wahdu. Kellu
fidu¢ja kbira f’Alla u l-gost
tieghu kien 1i jkabbar is-
Sogjeta  tal- MUSEUM. 1I-
MUSEUM tal-Furjana,
nghidu ahna, kien hu i fethu
fl-1911,7 fi Strada Nuova
Numru 3. It-tfal tal-post ki-
enu tassew imqarbin u I-qa-
sam fethu wahdu ghax beza’
jibghat lii  haddiehor
maghhom. Kien post b’kam-
ra wahda u kien ilahhaq
mat-taghlim billi jghallem
klassi, jibghatha u jdahhal
ohra flokha. Darba kellu
wgigh ta’ ras jagsam, u wara
l-lezzjoni baghat lil kulhadd
‘il barra u telagq.

It-tfal tant xtaqu i
Ewgenju jibga’ maghhom li
baqghu sejrin warajh sal-
Bieb tal-Bombi!

Meta s-Superjur Ewgenju
kien imur jghallem Marsax-
lokk, il-Hadd filghodu, xi
tfal kienu jistennewh gej
hdejn il-Knisja ta’ San Pietru.
Hu kien jibda jdoqgilhom il-
ganpiena tar-rota li kien jigi
biha u hafna tfal kienu
jingabru u jifirhu bih. Darba
tant ferhu bih u ghajtu li
meta dahal il-Knisja Par-
rokjali biex jghallimhom kif
kien soltu tieghu, it-tfal
baqghu dehlin warajh bl-is-
torbju. II-Kappillan Busuttil,
li kellu temperament nervuz,
baghat lil kulhadd ‘il barra u
dakinhar Ewgenju kellu jit-
laq lura bla ma ghallem lit-
tfal. Meta xjah, kulmeta kien
imur Marsaxlokk kien jirrak-
konta kif darba l-kappillan
kien kecc¢ieh mill-knisja bit-
tfal b’kollox!

Fil-bidu, mhux kulhadd
fehem x’ried jaghmel Dun
Gorg u kien hemm min
fehmu hazin. II-Bibbja u t-
teologija  fidejn  lajci
haddiema kienet haga gdida
f’'Malta Kattolika u kienet
wisq aktar gdida li dawn il-
laj¢i johorgu fit-toroq u I-
pjazez ixandru I-Vangelu lil

kulhadd. Ghalhekk, meta 1-

kelma waslet f'widnejn I-
Isqof, li grupp ta’ zghazagh
kien ged jiltaga’ regolarment
biex jitkellem fuq Alla, il-
biza’ ma setax jonqos.

Bejn 1-1914 u 1-1915 bdew
jidhru fil-gurnali artikli kon-

tra -MUSEUM mimlijin dis-
prezz u ingurji. Dun Gorg
impona fuq il-membri tieghu
il-“vot tal-manswetudni” li
bih intrabtu li jahfru mill-qalb
lil min ikasbarhom u kien jin-
sisti maghhom biex “ihobbu
d-disprezzi” u ma jhallux li
dawn itellfulhom il-paci ta’
galbhom. FMarzu 1916,
wara r-rapporti li waslulu, I-
Arcisqof il-gdid Mawru Ca-
ruana fetah inkjesta fuq is-
Sogjeta tal- MUSEUM. F'din 1-
inkjesta kienu telghu jixhdu
Dun Gorg u numru ta’ kap-
pillani u sacerdoti. Fl-ahhar
fazi tal-inkjesta kienu telghu

jixhdu z-zewg Superjuri
Generali. Borg xehed fil-5 ta’
Mejju 1916.

Lit-twajjeb haddiem tat-
Tarzna sarulu I-istess misto-
gsijiet li kienu saru lil Dun
Gorg Preca. Borg ikkonfer-
ma l-istqarrijiet tal-Fundatur
tal-MUSEUM. Dan huwa 1-
verbal shih tax-xhieda ta’
Borg, l-igsar wiehed fl-Ink-
jesta kollha: “Il-Hdax-il Ses-
sjoni, 5 ta’ Mejju 1916. Jidher
Eugenio Borg mill-Hamrun,
Superjur Generali tal-MU-
SEUM, 1i taht gurament se
jixhed. N.B. Dan ikkonferma
dak li qal Dun Gorg Preca
fid-depozizzjonijiet diversi
tieghu.”

L-IKTAR SOCJU GHAL
QALB DUN GORG

Is-Superjur Natalino Ca-
milleri, jghid li, “Ewgenju
Borg bhala l-ewwel Superjur
Generali jilena ma lhaqtux,
jilena twelidt ftit snin qabel
ma miet hu... Izda kellmuni

hafna dwaru u dejjem lagat- -

ni ghax nahseb veru kien is-
so¢ju l-iktar ghal qalb Dun
Gorg. Jiena fih nara lil xi
hadd li gabad u fehem kif 1-
ispirtu l-karizma ta’ Dun
Gorg ghandu jinghex. Fil-
persuna tieghu, fil-mod kif
kien igib ruhu u f’dak li kien
jghid kont tista” thoss u tara
1i hu kien l-iktar li fehem dak
li xtaq Dun Gorg u kien
kapaci jghixu.”

“Zgur li kien hemm

v hbiberija profonda bejn Dun

Gorg u ‘Gege’, ghax is-sodji
hekk kienu jafuh, ghalkemm
b’rispett kienu jsejhulu ‘is-
Superjur Ewgenju Borg’. Sa
mill-bidu nibtet u kibret
hbiberija  profonda  be-
jniethom. Ma ghamel xejn
straordinarju Ewgenju Borg
wara kollox kien jghix fid-
dell ta’ Dun Gorg, allura
Dun Gorg kien li jigbed I-
ammirazzjoni u l-attenzjoni
tan-nies, izda fl-istess hin
ghamel hafna. Li ghamel
kien, Ii inkarna l-ispirtu ta’
Dun Gorg f'hajja ta’ lajk, ta’
haddiem, ta” so¢ju tal-MU-
SEUM.”

Meta Ewgenju Borg kien
ilu 50 sena jahdem ghall-gid
tal-Knisja f'Malta, fI-1958, 1-
Arcisqof Gonzi li kien Ruma
ghamel talba lis-Santa Sede
biex Borg jinghata d-
dekorazzjoni “Pro Ecclesia
et Pontifice” (PE.R), unur li
jinghata lil min juri fedelta u
jwettaq hidma bla heda lejn
il-Knisja u l-Papa. Din it-tal-
ba ntlagghet mill-ewwel u
kif Gonzi wasal Malta, nhar
it-23 ta” April, fil-Qasam
Centrali, fil-prezenza ta’
Dun Gorg u tas-sogji kollha,
libbes il-midalja bl-unur lis-
Superjur  Generali u
pprezentalu d-diploma. Izda
dakinhar, Ewgenju Borg de-
her li ma hax gost b’dak 1-
unur u accettah biss f’isem
il-MUSEUM. M’ghaddiex
wisq zmien li din il-midalja
irregalaha lis-Santwarju tal-
Madonna ta’ Pinu.

ILLEJLA, fis-7.30 p.m. fuq
TVM2 se jixxandar doku-
mentarju fuq il-hajja ta’
Ewgenju Borg, Dbl-isem
mehud minn frazi li kien qal
hu = stess: “Id-Dinja
ghamilnieha taghna”. Id-do-
kumentarju huwa xoghol ta’
Roberto D’Amato, student
tal-MCAST u membru tal-
MUSEUM.



